
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2020 թվական N ____Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 15-Ի N170-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի  Հանրապետության օրենքի 37-րդ հոդվածը՝ Հայաստանի Հանրապետության կառավարությունը    ո ր ո շ ու մ     է.
1. Ուժը կորցրած ճանաչել Հայաստանի Հանրապետության կառավարության 2018 թվականի փետրվարի 15-ի «Գույքի փոխանակության թույլտվություն տալու մասին» N170-Ա որոշումը։							

ՏԵՂԵԿԱՆՔ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 15-Ի N170-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

Հայաստանի Հանրապետության կառավարության 2018 թվականի փետրվարի 15-ի «Գույքի փոխանակության թույլտվություն տալու մասին» N 170-Ա որոշմամբ թույլատրվել էր «Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին ամրացված, պետական սեփականություն հանդիսացող՝ Երևան քաղաքի Ագաթանգեղոսի 7/1 հասցեում գտնվող, 25.7 քառ. մետր մակերեսով պոմպակայանը և դրա օգտագործման ու սպասարկման համար հատկացված՝ 0.003446 հեկտար մակերեսով հողամասը փոխանակել «ԳՈԼԴԵՆ ՎԵՅ» սահմանափակ պատասխանատվությամբ ընկերությանը սեփականության իրավունքով պատկանող՝ Երևան քաղաքի Մովսես Խորենացու 29/4 հասցեում գտնվող 0.002371 հեկտար մակերեսով հողամասի հետ: Որոշմամբ սահմանվել էր նաև, որ փոխանակության արդյունքում Հայաստանի Հանրապետության կողմից ձեռք բերված Մովսես Խորենացու 29/4 հասցեում գտնվող անշարժ գույքը պետք է  ամրացվի Ջրային կոմիտեին:
2020 թվականի հուլիսի 15-ին ՀՀ տարածքային կառավարման և ենթակառուցվածքների նախարարության թիվ ՍՊ/22.4/19435-2020 գրությամբ Պետական գույքի կառավարման կոմիտե է մուտքագրվել ՀՀ վարչապետի թիվ 02/16.3/25158-2020 հանձնարարականը, որի համաձայն հանձնարարվել է սահմանված կարգով առաջարկություն ներկայացնել Հայաստանի Հանրապետության կառավարության 2018 թվականի փետրվարի 15-ի N 170-Ա որոշումն ուժը կորցրած ճանաչելու վերաբերյալ։ 
Ի կատարումն վերոնշյալ հանձարարականի՝ Կոմիտեի կողմից մշակվել և ՀՀ վարչապետի աշխատակազմ է ներկայացվել ՀՀ կառավարության 2018 թվականի փետրվարի 15-ի N 170-Ա որոշումն ուժը կորցրած ճանաչելու վերաբերյալ ՀՀ կառավարության համապատասխան որոշման նախագիծը։ Սակայն 06.10.2020թ. Պետական գույքի կառավարման կոմիտե է մուտքագրվել ՀՀ վարչապետի թիվ 02/16.3/45869-2020 հանձնարարականը, համաձայն որի հանձնարարվել է ՀՀ կառավարության որոշման նախագծի հիմնավորումը ներկայացնել առավել մանրամասն և ըստ էության:
Նշվածի հետ կապված 21.10.2020թ. Պետական գույքի կառավարման կոմիտե է մուտքագրվել Ջրային կոմիտեի գրությունը՝ ՀՀ կառավարության 2018 թվականի փետրվարի 15-ի N 170-Ա որոշումն ուժը կորցրած ճանաչելու համապատասխան հիմնավորումներով, մասնավորապես.
Երևան քաղաքի Ագաթանգեղոսի 7/1 հասցեում գտնվող պոմպակայանն այլ տարածք տեղափոխելու և գույքի փոխանակության պայմանագիր կնքելու գործընթացը ժամանակավոր դադարեցվել էր, հիմք ընդունելով 14.03.2019թ. ՀՀ Էներգետիկ ենթակառուցվածքների և բնական պաշարների նախարարությունից ստացված Երևանի քաղաքապետարանի 06.03.2019թ. N01/20-15844 գրությունն առ այն, որ Երևանի քաղաքապետարանում, հաշվի առնելով վերը նշված հասցեի հարակից տարածքների խիտ կառուցապատումը, քննարկվում են նշված տարածքի քաղաքաշինական ծրագրերի իրականացման նպատակահարմարության, ինչպես նաև քաղաքաշինական խնդիրների հստակեցման հարցերը:  
Այնուհետ, ՀՀ տարածքային կառավարման և ենթակառուցվածքների նախարարը՝ ի կատարումն ՀՀ վարչապետի 06․08․2019թ․ թիվ 02/16․4/29653-2019 հանձնարարականի գրությամբ հայտնել է, որ Երևանի քաղաքապետարանը Մովսես Խորենացու 29/4 հասցեում «ԳՈԼԴԵՆ ՎԵՅ» ՍՊԸ-ի կողմից բազմաբնակարան բնակելի շենքի կառուցումը համարում է ոչ նպատակահարմար, ինչի վերաբերյալ Երևանի քաղաքապետարանը իր դիրքորոշումը ներկայացրել է նաև ՀՀ վարչապետի աշխատակազմ։ 
Միաժամանակ հիշյալ հասցեում բազմաբնակարան բնակելի շենքի կառուցման նպատակահարմարության վերաբերյալ առավել հիմնավոր կարծիք հայտնելու համար ՀՀ քաղաքաշինության կոմիտեն առաջարկել է խնդիրը ներկայացնել ՀՀ կառավարության 2011թ․ դեկտեմբերի 29-ի N 1920-Ն որոշմամբ հաստատված կարգի 62-րդ կետով և 4-րդ հավելվածի ձև N 2-ով սահմանված կարգով։  
	ՀՀ կառավարության որոշման նախագծի ընդունման անհրաժեշտությունը առաջացել է Մովսես Խորենացու 29/4 հասցեում «ԳՈԼԴԵՆ ՎԵՅ» ՍՊԸ-ի կողմից բազմաբնակարան բնակելի շենքի կառուցումը Երևանի քաղաքապետարանի կողմից ոչ նպատակահարմար համարվելու վերաբերյալ առաջարկությամբ։



ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 15-Ի N170-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2018 թվականի փետրվարի 15-ի N170-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 15-Ի N 170-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2018 թվականի փետրվարի 15-ի N170-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել էական մուտքեր:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՓԵՏՐՎԱՐԻ 15-Ի N 170-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ

 «Նորմատիվ իրավական ակտերի մասին» ՀՀ օրենքը։

ՀՀ կառավարության  որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,
գրության ստացման ամսաթիվը, գրության համարը
	    Առարկության,առաջարկության բովանդակությունը
	Եզրակաց ությունը
	Կատարված փոփոխ ությունները

	1
	2
	3
	4

	ՀՀ տարածքային կառավարման և ենթակառուցվածքների նախարարություն  15.07.2020թ.               NՍՊ/22.4/19435-2020
	
Հանձնարարվել է նախագծին սահմանված կարգով ընթացք տալ։
	
Քննարկվել է
	
Ընդունվել է ի գիտություն

	
Ջրային կոմիտե 26.08.2020թ.                     N01/15/3404-20
	

Առաջարկություններ և դիտողություններ չունի

	ՀՀ ֆինանսների նախարարություն  25.08.2020թ.               N01/11-1/12457-2020  
	Առաջարկություններ և դիտողություններ չունի

	Կադաստրի կոմիտե  17.08.2020թ. NՍԹ/4920-2020
	Առաջարկություններ և դիտողություններ չունի

	ՀՀ արդարադատության նախարարություն  23.09.2020թ.       N01/27.1/21401-2020
	  Առաջարկություններ և դիտողություններ չունի



